
Prentsaurrekoa: urtarrilak 9. 

Kimika Fakultatearen 50. Urteurrenaren hasiera urtarrilaren 9an 
gauzatu zen, leku pribilegiatu batean: Victoria Eugenia Antzokian. 
P re nt s a u r re ko a n A g u s t i n E r k i z i a G i p u z ko a ko Ca m p u s e ko 
errektoreordeak, Jon Insausti Kultura, Euskara eta Turismo zinegotziak 
eta Jon Mattin Matxain Kimika Fakultateko dekanoak parte hartu zuten.  
Bestalde, Kimika Fakultatetik sortu ziren lau ikerketa zentroetako 
ordezkariak bertaratu ziren gonbidatu gisa. CFMtik Celia Rogero, 
CIDETECetik Soledad Larrocha, DIPCtik Ricardo Diéz Muiño eta 
POLYMATetik David Mecerreyes. Bukatzeko, Eunate Izagirre Ernest 
Lluch Kultur Etxeko zuzendaria ere bertan izan zen. 
 

	  

Prentsaurrekoak komunikabide desberdinetan izan zuen oihartzuna, hala 
nola UPV/EHUko CAMPUS aldizkaria, Diario Vasco,  Noticias de Gipuzkoa, 
Donostitik (Donostiako egunkari digitala), Europa Press, Donostia Kultura 
edo Industria Química.  

Komunikabide gehiagoren arreta ere bereganatu zuen prentsaurrekoak. 
Modu honetan Fakultatearen historiaren inguruan zein 50. urteurrenaren 
egitarauaren inguruan elkarrizketa luzeagoak gauzatu ziren Naiz-Gara eta 
Radio San Sebastián Cadena Ser komunikabideetan, hurrenez-hurren.   

Ospakizun bateratua: Bergarako Laboratorium Museoak 10 urte 

Bergaran kokatutako Laboratorium museoak 10. urteurrena ospatuko 
du 2025ean. Euskal Herriko Kimikaren leku enblematikoa da, lehen 
euskal laborategi kimikoa izan baitzen. Euskalerriaren Adiskideen 
Elkarteak bultzatuta, euskal kimikaren lehen mugarria bizi izan zuen 
Laboratoriumak: Wolframioaren isolamendua. 2025ean zehar, 
Fakultateak eta Laboratoriumak jarduera bateratuak partekatuko 
dituzte, datozen asteetan aurkeztuko direlarik. Hau dela eta, 
Fakultateak bere 10 urteak ospatzeko Laboratorium programaren 
aurkezpeneko prentsaurrekoan parte hartu zuen gonbidatu gisa, Euskal 

https://www.ehu.eus/eu/web/campusa/-/kimika-fakultateak-50-urte-beteko-ditu
https://www.diariovasco.com/gipuzkoa/dos-premios-nobel-conmemorar-aniversario-facultad-quimica-20250110063738-nt.html
https://www.noticiasdegipuzkoa.eus/gipuzkoa/bertan/2025/01/10/facultad-quimica-upv-conmemora-50-9140653.html
https://www.donostitik.com/la-facultad-de-quimica-cumple-50-anos-con-charlas-y-abriendo-sus-puertas-a-la-ciudadania/?fbclid=IwZXh0bgNhZW0CMTEAAR2y-37d1G079k1XcgWdgqPNszumcDzutL5f4Noc8hQKpUiriqd7khuWlhw_aem_STkgU3LyhRXpGL10lFsdPw
https://fotos.europapress.es/fotonoticia/f6442452
https://www.donostiakultura.eus/eu/prentsa-oharrak-deialdiak/oharrak/kimika-fakultatearen-50-urteak-hitzaldi-zikloa
https://www.industriaquimica.es/noticias/20250110/-facultad-quimica-universidad-pais-vasco-cumple-50-anos
https://www.naiz.eus/eu/gaiak/noticia/20250131/denok-gara-kimikariak-etxean-zerbait-sukaldatzen-dugunean-kimika-egiten-ari-gara
https://cadenaser.com/euskadi/2025/01/21/la-facultad-de-quimicas-de-la-upv-celebra-su-50-aniversario-todos-somos-quimica-nos-rodea-en-el-dia-a-dia-radio-san-sebastian/


	 	  
	
Herriko beste eragile zientifiko batzuekin batera: Jakiunde, DIPC, Eusko 
Jaurlaritzako ordezkariekin, Emakumeak Zientzian, etab, Diario Vasco 
edo Bizkaieko artikuluetan irakur daitekeen moduan. 

 

Zientzia Zabalkuntza Jarduerak 

12 Hilabete – 12 Gai 

Hilero, Fakultatearen jarduerarekin lotutako dibulgazio-gai bat izango 
dugu Fakultatean. Urtarrilean “Materialen kodeak deszifratzen” izan 
zen gaia. Ekimen honen baitan, hilero jarduera desberdinak burutuko 
dira. 

Zabalkuntza Bideoak: Aipatutako jardueretako bat Fakultatearen 
jarduerak sustatzeko zabalkuntza bideoak egitea da. UPV/EHUko 
Gipuzkoako Campuseko CIDIReko langileek egindako bideo hauek 
Fakultateko Vimeo kanalean argitaratuko dira. Urtarrileko bideoa 
esteka honetan ikus daiteke. 

UPV/EHUko Kultura Zientifikoko Katedraren blogak: Beste jarduera 
bat UPV/EHUko Kultura Zientifikoko Katedraren blogetan artikuluak 
argitaratzea da. Lanak Zientzia Kaiera euskarazko blogean eta 
gaztelaniazko Cuaderno de Cultura Científica blogean argitaratuko dira. 
Azkeneko hau hemen irakur daiteke. 

https://www.diariovasco.com/alto-deba/bergara/museo-laboratorium-bergara-diez-anos-acercando-ciencia-sociedad-20250115163636-nt_amp.html
https://bizkaie.biz/1737013301381
https://vimeo.com/1049200030?share=copy#t=0
https://culturacientifica.com/2025/02/07/descifrando-el-codigo-de-los-materiales/


	 	  
	
Irratsaioak: La Mecánica del Caracol bezalako irratsaioak izango dira 
Fakultateko jarduerak zabaltzeko beste kanal bat. Urtarrileko gaia 
mintzagai izan zen Eva Caballerorekin batera Radio Euskadin, eta 
elkarrizketa  esteka honetan entzun daiteke 

Hitzaldi Zikloa Donostia Kulturarekin: Hilabeteko gaiaren lotuta, udako 
hilabeteteetan ezik “50 Urte Kimika Zabaltzen” hitzaldi zikloa burutuko da. 
Donostia Kulturarekin batera antolatuta Ernest Lluch Kulturetxean. MFZko 
komunikazio arduradunak, Idoia Mugikak, aurkeztuko du zikloa. 
Lehenengo hitzaldia urtarrilaren 14an eman zuen Pedro Miguel Etxenikek, 
“Ciencia. Futuro. Belleza” izenburua zuelarik. Arrakasta itzela izan zuen 
ekitaldiak, gelaren aforoa %100 bete zen (160 pertsona), ikusle batzuk 
kanpoan geratu behar izan zirelarik. 

Zabalkuntza – Orientazio Jarduerak 

Bisita gidatuak 

2025ko hilabete guztietan, udako hilabeteetan ezik, bisita gidatuak 
burutuko dira Fakultatean. Egutegi osoa beheko irudian ikusgai dago. 

 

Urtarrilaren 29an Donostiako La Asunción ikastetxetik 41 ikasle eta 2 
irakasleren bisita izan genuen. Jardunaldi honetan jarraitutako programa 
ondoren ikus dezakezue. 

Bisita oso ongi joan zen, eta jardueran parte hartu zuten guztien balorazioa 
oso positiboa izan zen. Jardunaldi polit honen argazkiak behean daude 
ikusgai. 

Bigarren hezkuntzako ikasleentzako Orientazio Jarduerak 

Kimika Zuretzat: UPV/EHU eta Eusko Jaurlaritzaren artean elkarlanean 
antolatutako jarduera da eta Batxilergoko lehen mailako ikasleei 
zuzendua. Aurten urtarrilaren 13tik 22ra bitartean ospatu zen, eta 
guztira 82 ikaslek eta Fakultateko 36 bolondres inguruk hartu zuten 
parte, irakasle, laborategiko teknikari, ikasle eta ikertzaileak barne, hiru 
orduko 12 saiotan banatuta. 

EHUazoka: UPV/EHUk Gipuzkoa, Araba eta Bizkaiko Campusetan 
antolatzen duen orientazio azoka da. Fakultateak stand batekin parte 
hartu zuen, non Kimikako Graduari, Fakultateari eta 50. urteurrenari 
buruzko informazioa banatu zen. Horretaz gain, Gradua eta Fakultatea 
aurkezteko hitzaldiak egin ziren horretarako prestatutako geletan, 
hauek jendez gainezka zeudelarik. 
 

Transferentzia Jarduerak 

Ibilbide Profesionalak: Ekimen honek gure ikasle ohien ibilbide 
profesionalaren adibidearen bitartez kimikak gizarteko arlo askotan 
duen garrantzia erakutsi nahi du. Horrela, kimikako ikasketek 
eskaintzen dituzten lanbide-aukerak ere ikusarazi ahal izango dira. 
Irudian, dagoeneko webgunean ditugun 30en adibide batzuk ikus 
ditzakezue (egin klik hemen osorik ikusteko). Ekimen hau urte osoan 
zehar zabalik egongo da zerrenda hazten joan dadin. 

https://www.ehu.eus/eu/web/kimika-fakultatea/ibilbide-profesionalak


	 	  
	
Ikerketa Jarduerak 

Biogipuzkoara egindako bisita: Urtarrilaren 31n Kimika Fakultateko 
ikertzaileek Biogipuzkoako instalazioak bisitatu zituzten. Bisita 
honetan Fakultatean garatzen ari diren ikerketa-ildo desberdinak 
labur-labur aurkeztu ziren, Biogipuzkoako ikertzaileekin sinergiak 
bilatuz. 

 

Datozen asteetan, Biogipuzkoak Fakultatera itzuliko du bisita, beraien 
ikerketa ildoak gurean aurkezteko. Ikerketa-jardunaldi hauek 50. 
urteurrenaren ikerketa jardueren barruan kokatzen dira, inguruko 
ikerketa-eragile guztiekin loturak sendotzeko asmoz.  

Egun honetako argazkiekin (ikusi hurrengo orrialdea) otsaileko 
laburpenera arte agurtzen gara. Espero dugu laburpen hau 
interesgarria iruditu izana eta urtean zehar programatutako ekintzetan 
parte hartzera animatzea. 

Kolaboratzaile eta patrozinatzaileak 

• UPV/EHUko Gipuzkoako Campuseko Errektoreordetza 

• UPV/EHUko Zientzia eta Gizarte Garapenaren eta Transferentziaren arloko 

Errektoreordetza 

• UPV/EHUko Euskara, Kultura eta Nazioartekotzearen arloko Errektoreordetza 

• UPV/EHUko Ikerketa Errektoreordetza 

• UPV/EHUko Kultura Zientifikoko Katedra 

• Donostia Kultura 

• Bergarako Laboratorium Museoa 

• Emakumeak Zientzian 

• Jakiunde: Zientzia, Arte eta Letren Akademia 

• Ikerbasque: Basque Foundation for Science 

• Donostia International Physics Center 

• Centro de Física de Materiales / Materialen Fisika Zentrua 

• POLYMAT 

• CIC BiomaGUNE 

• CIC NanoGUNE 

• IIS BioGipuzkoa 

• Euskal Herriko, Burgos eta Errioxako Kimika eta Ingeniaritza Kimikoaren 

Elkargo Ofiziala  

• Real Sociedad Española de Química 

• Real Sociedad Española de Química. Euskal Autonomia Erkidegoko Lurralde 

Atala 

• Udako Euskal Unibertsitatea UEU Universidad Vasca de Verano 

• Colegio SUMMA Aldapeta Ikastetxea 

• CIFP Don Bosco LHII 

• Tolosaldea LHII 

• Elhuyar Fundazioa 

• La Mecánica del Caracol irratsaioa 

